
Shri Ganeshamahatmyam Devarshayakritam

ಶ್ರೀಗಣೇಶಮಾಹಾತ್ಮ್ಯಂ ದೇವರ್ಷಯಕೃತಂ

.. ಶ್ರೀಗಣೇಶಾಯ ನಮಃ ..
ದೇವರ್ಷಯಊಚುಃ .
ನಮೋ ನಮಸ್ತೇ ಪರಮಾತ್ಮನೇ ವೈ ಸದಾ ಗಣಾನಾಂ ಪತಯೇ ಗಣಾತ್ಮನೇ .

ಅನಂತಮಾಯಾಮಯಖೇಲಕಾರಿಣೇ ಪರೇಶ ಬ್ರಹ್ಮೇಶ ನಮೋ ನಮಸ್ತೇ .. 16..

ನಮಸ್ತುಭ್ಯಂ ಮಹಾವಿಘ್ನನಾಶನಾಯಮಹಾತ್ಮನೇ .

ವಿಘ್ನೇಶಾಯ ಸುಭಕ್ತಾನಾಂ ಪಾಲಕಾಯ ನಮೋ ನಮಃ .. 17..
ಹೇರಂಬಾಯಮಹಾದೀನಪಾಲಕಾಯ ಚ ಢುಂಢಯೇ .

ಲಂಬೋದರಾಯ ದೇವಾಯ ದೇವದೇವೇಶ ತೇ ನಮಃ .. 18..
ಅನಾಥಾನಾಂ ಪ್ರಣಾಥಾಯ ನಾಥಹೀನಾಯ ತೇ ನಮಃ .
ನಾಥಾನಾಂ ನಾಥರೂಪಾಯ ವಕ್ರತುಂಡಾಯ ವೈ ನಮಃ .. 19..
ಪರಾತ್ಪರತಮಾಯೈವಯೋಗಶಾಂತಿಪ್ರದಾಯ ತೇ .

ಯೋಗಾನಾಂ ಪತಯೇ ತುಭ್ಯಂ ನಮೋಯೋಗಾಯ ತೇ ನಮಃ .. 20..
ಸಗುಣಾಯ ನಮಸ್ತುಭ್ಯಂ ನಿರ್ಗುಣಾಯ ನಮೋ ನಮಃ .
ಸಗುಣನಿರ್ಗುಣಾಭ್ಯಾಂ ಚ ವರ್ಜಿತಾಯ ನಮೋ ನಮಃ .. 21..
ಅನಂತಮಾಯಯಾ ದೇವ ಚಾರಿಣೇ ತೇ ನಮೋ ನಮಃ .
ಮಾಯಾಹೀನಾಯಮಾಯಾಯೈ ಮಾಯಿನಾಂಮೋಹಕಾರಿಣೇ .. 22..

ಮೂಷಕೋಪರಿ ಸಂಸ್ಥಾಯಮೂಷಕಧ್ವಜಧಾರಿಣೇ .

ಸಿದ್ಧಿಬುದ್ಧಿಪತೇ ತುಭ್ಯಂ ಸ್ವಾನಂದಸ್ಥಾಯ ತೇ ನಮಃ .. 23..
ಕಿಂ ಸ್ತುಮಸ್ತ್ವಾಂ ಗಣಾಧ್ಯಕ್ಷ ಶಾಂತಿರೂಪಂ ಪರಾತ್ಪರಂ .

ವೇದಾದಯಃ ಸಮರ್ಥಾ ನಯೋಗಿನಃ ಶಾಸ್ತ್ರಸಂಯುತಾಃ .. 24..
ಏವಮುಕ್ತ್ವಾ ಪ್ರಣೇಮುಸ್ತಂ ದೇವರ್ಷಯೋಮಹಾಮುನೇ .

ಸ್ವಸ್ವಸ್ಥಾನಂ ಯಯುಃ ಸರ್ವೇ ಹರ್ಷಯುಕ್ತೇನ ಚೇತಸಾ .. 25..

ವರ್ಣಾಶ್ರಮಯುತಾ ಲೋಕಾ ಬಭೂವುರ್ವಿಗತಜ್ವರಾಃ .
ಸರ್ವೇ ದೇವರ್ಷಯಸ್ತತ್ರ ಭಾಗಯುಕ್ತಾ ಬಭೂವಿರೇ .. 26..

ಏವಂ ವೈಶಾಖಮಾಸಸ್ಯ ವ್ರತೇನ ದೇವನಾಯಕಃ .
ಹತ್ವಾ ವೃತ್ರಾಸುರಂ ವಿಪ್ರ ದೇವೈಃ ಸುಖಯುತೋಽಭವತ್ .. 27..

ಶ್ರೀಗಣೇಶಮಾಹಾತ್ಮ್ಯಂ ದೇವರ್ಷಯಕೃತಂ

ಅನ್ಯಚ್ಚ ಶೃಣು ಮಾಹಾತ್ಮ್ಯಂ ವೈಶಾಖವ್ರತಸಂಭವಂ .

ಸರ್ವಪಾಪಹರಂ ದುಃಖನಾಶನಂ ಶ್ರವಣಾನ್ನೃಣಾಂ .. 28..

ಗಾರ್ಗ್ಯಃ ಕೋಽಪಿ ದ್ವಿಜೋ ನಾಮ್ನಾ ಶಿವದತ್ತೋ ಬಭೂವ ಹ .

ಸ ಗಣೇಶಪರೋ ನಿತ್ಯಮಭಜದ್ಗಣನಾಯಕಂ .. 29..

ಸ್ವಧರ್ಮಸಂಯುತೋ ನಿತ್ಯಂ ಭಾರ್ಯಾಪುತ್ರಸಮನ್ವಿತಃ .
ಅಗ್ನಿಹೋತ್ರಪರೋ ಭೂತ್ವಾಽತಿಷ್ಠತ್ ಸ್ವತೇಜಸಾ ಯುತಃ .. 30..
ತತ್ರಾಗತಂ ಸಯೋಗೀಂದ್ರಂ ಗರ್ಗಂ ಸರ್ವಾರ್ಥಕೋವಿದಂ .

ತಂ ಪ್ರಣಮ್ಯ ಮಹಾಭಾಗಂ ಶಿವದತ್ತಃ ಪುಪೂಜ ಹ .. 31..

ನಿತ್ಯಂ ಸೇವಾಪರಂ ದೃಷ್ಟ್ವಾ ಸುತಂ ವಿನಯಸಂಯುತಂ .

ಮುಕ್ತಿಮಿಚ್ಛಂತಮತ್ಯಂತಂ ಗರ್ಗಃ ಸಂಹರ್ಷಿತೋಽಭವತ್ .. 32..

ಉವಾಚ ಶಿವದತ್ತಂ ಸ ಪುತ್ರ ವಾಂಛಸಿ ಕಿಂ ವದ .

ತತ್ಕರಿಷ್ಯಾಮಿ ತೇ ಶೀಲಸಂತುಷ್ಟೋಽಹಂ ನ ಸಂಶಯಃ .. 33..
ಇತಿ ದೇವರ್ಷಯಕೃತಂ ಶ್ರೀಗಣೇಶಮಾಹಾತ್ಮ್ಯಂ ಸಂಪೂರ್ಣಂ ..

- ..ಮುದ್ಗಲಪುರಾಣಂ ಅಷ್ಟಮಃ ಖಂಡಃ .ಅಧ್ಯಾಯಃ 27 . 8.27 16-33..
- .. mudgalapurANaM aShTamaH khaNDaH . adhyAyaH 27 . 8.27 16-33..

